
Húsnæðisáætlun Reykjavíkur – Yfirlit 2. ársfjórðungs 2022 

 

Lagt er fram til kynningar yfirlit innleiðingar húsnæðisáætlunar á öðrum ársfjórðungi 2022.  
 

Með sóknaráætlun Reykjavíkur – Græna planinu sem samþykkt var síðla árs 2020 settu 
borgaryfirvöld sér markmið um að byggja árlega 1.000 íbúðir í Reykjavík. Á vordögum 2022 
var markið hækkað í 2.000 íbúðir á ári. Af þessum íbúðum er gert ráð fyrir að 20% sé á vegum 
húsnæðisfélaga sem rekin eru án hagnaðarsjónarmiða. Þá skulu 5% uppbyggingar húsnæðis 
vera á vegum Félagsbústaða. Í samstarfssáttmála nýs meirihluta borgarstjórnar sem gert var 
á 2. ársfjórðungi er boðað frekara húsnæðisátak og úthlutun lóða á m.a. Kjalarnesi, í 
Úlfarsárdal, á Hlíðarenda, í Gufunesi og á Ártúnshöfða. Einnig að borgin beiti sér fyrir 
húsnæðissáttmála ríkis og sveitarfélaga. 

 

Á ársfjórðungnum var lokið við skipulag á nokkrum svæðum og staðfest nýtt byggingarmagn í 
heimildum sem nemur 916 íbúðum, m.a. á svokölluðum Orkureit við Suðurlandsbraut og 
Hlíðarenda. Í lok fjórðungsins voru þannig tilbúnar lóðir í skipulagi fyrir uppbyggingu 5.714 
íbúða. Þá eru aðrar 6.815 íbúðir í skipulagsferli. Byggingarfulltrúi gaf út leyfi fyrir byggingu 175 
nýrra íbúða í fjórðungnum (443 frá áramótum) og hófu uppbyggingaraðilar framkvæmdir við 
177 íbúðir (442 frá áramótum).  

 

Íbúar Reykjavíkur voru 137.082 þann 1. júlí 2022. Þeim hafði fjölgað um 1.113 á 2. ársfjórðungi 
og samanlagt um 1.383 á fyrstu sex mánuðum ársins. Það er svipaður taktur og fimm árin þar 
á undan. 170 nýjar íbúðir komu inn á húsnæðismarkaðinn í Reykjavík og voru 108 þeirra eða 
64% á vegum húsnæðisfélaga sem byggja án hagnaðarsjónarmiða. Þessar íbúðir bætast við 
þær 362 sem lokið var við á 1. ársfjórðungi og hefur því verið lokið við 532 nýjar íbúðir á fyrri 
helmingi ársins. Gangi áætlanir eftir má búast við um 750 nýjum íbúðum til viðbótar það sem 
eftir lifir ársins.   

 

 

Dagur B. Eggertsson 
borgarstjóri 

 

 
 

 

Hjálagt: 

Húsnæðisáætlun Reykjavíkur: Yfirlit annars ársfjórðungs 2022 

Heimild: Embætti byggingarfulltrúans í Reykjavík

